
Euskarak bizi behar du 
Hamar urte iraganak dira 

Euskal Herrian Euskarazen la-
nean hasi ginenez geroztik, 
hamar urte luze euskararen al-
deko borrokan. Oraindik Fran-
kismoaren atzaparretatik ihesi na-
hian, gure herri honek beste bu-
rruka askoren artean 
euskararenari bereziki heldu 
behar zioneko ziurtasunez, jardun 
horri ekin genion. 

Hamar urteotan Euskal He-
rrian Euskaraztik gogorki salatu 
izan dugu, beren burua abertzale 
izena ematen dieten partidu ho-
rien jarrera; elebitasunaren ize-
nean. Euskararen zapalkuntza eta 
diskriminazioa lejitimatu dutenen 
jarrera. Argi bait dago, Mckey 
soziolinguista famatuak dioen be-
zala, gizarte berean bi hizkuntza 
badago funtzio sozial bereberak 
betetzen, bata itzaldu egiten dela. 
Gure herriaren kasuan ezagun da 
zein den itzalpean dagoena. 

Euskara, partidu horien ahotan 
etengabean agertu arren, ahoan 
bertan hiltzen diren hitzak bes-
terik ez dira. Euskararen suntsi-
penera daraman legeriaren au-
rrean, oraindik ausartzen dira lo-
tsagabeki , fal tsukeriz eta 
gezurrez jantzitako hitzekin hiz-
kuntz jenozidioa estaltzen. 

Ikusi besterik ez dago egundo 
hizkuntz legeriak inposatzen 
digun egoera: erdara jakin beha-
rreko hizkuntza den artean, eus-
karari askotan ingeles edo alema-
naren pareko garrantzia ezartzen 

diote, aukera pertsonal gisako 
hizkuntzena, alegia. 

Hortxe ditugu aurrepausu be-
zala agertu nahi izan duten «B» 
eredu «salbatzaile» hori, azken 
batean euskalduntzeko balio ez 
duen irtenbide kaxkarra: adminis-
trazio arloan egin berri den plan-
gintza. 5 urteko epean langile-
goaren %5a euskalduntzea lorpen 
handi gisa agertzea; «Vascuen-
cearen legea», euskararen salba-
ziorako baino itomenerako sortua 
eta bere oinarriak ere errespeta-
tzen ez dituena. 

Egoera honen aurrean Euskal 
Herrian Euskarazetik elebakarta-
sunaren aldeko apustua egin 
dugu. Bide honetatik eta iaz hasi-
tako kanpainaren emaitza gisa, 
duela egun batzu burutu zen Li-
zartzan «Herri Elebakarren» 
lehen eguna. Euskal Herriko 25 
herrik euskaraz bizitzeko era-
bakia hartu zuten, eta lehen aipa-
turiko legeriak oztopoak baino ez 
ditu ezarri, Gobernadore Zibilek 
ipinitako errekurtsoak, ilegaltzat 
joz euskara hutsez bizitzearen 
erabakia. 

Euskaldunok Euskal Herrian 
Euskaraz bizitzeko dugun esku-
bidea ukatu eta zapaldu nahi ba-
dute ere, garbi dugu hartutako 
erabakiaren bidean jarraituko du-
gula. Gaurkoan, euskaltzale guz-
tion indarrak batuz, euskarak bizi 
behar duela aldarrikatu behar 
dugu Donostiako kaleetan. 

